
lIl. OUTRAS DISPOSICIONS
AXENCIA DE TURISMO DE GALICIA

EXTRACTO da Resolucion do 15 de marzo de 2023 pola que se establecen
as bases reguladoras para a concesion, en réxime de concorrencia non
competitiva, das subvencions a establecementos turisticos para actuacions
de embelecemento do litoral galego, no marco do Plan de recuperacion,
transformacion e resiliencia, financiado pola Unién Europea-NextGenerationEU,
e se procede & suia convocatoria para o ano 2023 (codigo de procedemento
TUS503F).

BDNS (Identif.): 683078.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, publicase o extracto da convocatoria cuxo texto completo se
pode consultar na Base de datos nacional de subvencions (https://www.pap.minhap.gob.es/
bdnstrans/index).

Primeiro. Persoas beneficiarias

1. Poderan ser persoas beneficiarias das subvenciéns as persoas fisicas e xuridicas
titulares de establecementos turisticos de aloxamento e de restauracién situados en muni-
cipios costeiros, dentro do marco xeografico do litoral de Galicia, que retnan os requisitos
establecidos nestas bases e que tefan autorizado ou clasificado, conforme estableza a
normativa turistica no Rexistro de Empresas e Actividades Turisticas da Xunta de Galicia
(en diante, REAT), o establecemento turistico para o cal se solicita a axuda, con base nos
artigos 50 e 51 da Lei 7/2011, do 27 de outubro, do turismo de Galicia.

En concreto, son actuaciéns subvencionables as que se realicen en calquera dos se-
guintes tipos de establecementos turisticos:

a) Os establecementos hoteleiros, campamentos de turismo, establecementos de tu-
rismo rural, apartamentos turisticos e albergues turisticos, de acordo co artigo 55.1 da
Lei 7/2011, do 27 de outubro.

b) As empresas de restauracion (restaurantes, cafetarias e bares) que se enmarquen
dentro do artigo 77 da Lei 7/2011, do 27 de outubro.

Os datos que figuran no REAT relativos ao establecemento, a sua titularidade e a repre-
sentacion tefien que coincidir cos datos achegados pola persoa solicitante da subvencion.

No caso de que o representante legal non sexa o0 mesmo que o que figura no REAT,
debera acreditarse esta condicion coa presentacion da solicitude.

2. As persoas beneficiarias deben estar comprendidas na definicién de pequena e me-
diana empresa (peme). Definese peme, segundo a Recomendacion 2003/361/CE da Co-
mision, do 6 de maio de 2003, sobre a definicion de microempresas, pequenas e medianas
empresas, en funcion dos seus efectivos e do seu volume de negocio e do seu balance
anual.

Asi, pequena empresa € aquela empresa que ocupa menos de 50 persoas e Cuxo Vo-
lume de negocios anual ou cuxo balance xeral anual non supera os 10 milléns de euros;
mediana empresa € unha empresa que ocupa menos de 250 persoas e cuxo volume de
negocios anual non excede os 50 milléns de euros ou cuxo balance xeral anual non excede
0s 43 milléns de euros.

3. Debera acreditarse, mediante calquera titulo valido en dereito, a propiedade dos in-
mobles ou predios obxecto da actuacién ou calquera outro dereito que autorice a persoa
beneficiaria para a realizacion do investimento subvencionado e que permita, igualmente,
a explotacion do establecemento durante todo o prazo de duracién da obriga de manter a
actividade prevista no artigo 23 das bases reguladoras.

4. Os requisitos para ser persoa beneficiaria deberan cumprirse na data de finalizacién
do prazo de presentacion de solicitudes.

5. Unha vez ditada a resolucion de concesion, os cambios na persoa beneficiaria da
subvencién, por cambio na titularidade do establecemento, teran que ser previamente au-
torizados pola Administracion concedente e daran lugar a modificacion da resolucion de
concesion nos termos previstos no artigo 35 do Decreto 11/2009, do 8 de xaneiro, polo que
se aproba o Regulamento da Lei 9/2007, do 13 de xuno, de subvencions de Galicia, e o
novo titular subrogarase na posicion xuridica de persoa beneficiaria da subvencién e nas
obrigas dimanantes desta.

6. Non poderan obter a condicion de beneficiarias:

a) As empresas nas cales concorra algunha das circunstancias previstas no artigo 10 da
Lei 9/2007, do 13 de xuno, de subvenciéons de Galicia. A acreditacion de non estar incursos
nas ditas prohibicions realizarase mediante declaracién responsable da persoa solicitante.

b) As empresas que estean en situacion de crise, conforme a definicion que, para estes
efectos, se realiza no Regulamento (UE) n° 651/2014, do 17 de xufo de 2014, e nas direc-
trices comunitarias sobre axudas estatais de salvamento e reestruturacién de empresas non
financeiras en crise (Comunicacion da Comisién 2014/C 249/1, do 31 de xullo de 2014).

c) As empresas que estean suxeitas a unha orde de recuperacion pendente sobre cal-
qguera axuda ou subvencién que lles fose outorgada con anterioridade, ben por terse decla-
rado a axuda ilegal e incompatible co mercado interior, ben por calquera tipo de incumpri-
mento das obrigas que lle vifiesen atribuidas na concesion.

d) No caso de que a subvencién supere os 30.000 euros e a entidade solicitante estea
incluida no ambito de aplicacion subxectivo da Lei 3/2004, do 29 de decembro, pola que
se establecen medidas de loita contra a morosidade en operacions comerciais, € cumpra
os requisitos establecidos no artigo 258 do Real decreto lexislativo 1/2010, do 2 de xullo,
polo que se aproba o texto refundido da Lei de sociedades de capital para os efectos de
presentacion da conta de perdas e ganancias abreviada, as empresas que incumpran 0s
prazos de pagamento previstos na mencionada lei.

Segundo. Obxecto e réxime

1. As subvencions reguladas por estas bases reguladoras tefien por obxecto establecer
as condicions para a concesion de axudas a establecementos turisticos para actuacions
que contriblan a unha maior integracién coa paisaxe e respecto dos valores ambientais,
asi como a mellora da fachada e a correccién de impactos paisaxisticos en zonas costei-
ras, de xeito que contriblan ao embelecemento do litoral da Comunidade Auténoma de
Galicia e a un turismo sustentable.

2. Asi mesmo, por medio desta resolucion convécanse estas axudas para a anualidade
2023.

3. O procedemento de concesion destas subvencions tramitarase en réxime de conco-
rrencia non competitiva, de acordo co artigo 19.1 da Lei 9/2007, do 13 de xuino, de subven-
cions de Galicia.

Terceiro. Bases reguladoras

Resolucion do 15 de marzo de 2023 pola que se establecen as bases reguladoras para a
concesion, en réxime de concorrencia non competitiva, das subvenciéns a establecementos

turisticos para actuaciéns de embelecemento do litoral galego, no marco do Plan de recupe-
racion, transformacion e resiliencia, financiado pola Union Europea-NextGenerationEU, e se
procede a sua convocatoria para o ano 2023 (codigo de procedemento TU503F).

Cuarto. Importe

1. As axudas previstas nesta convocatoria financiaranse cun crédito total de 2.075.000
euros, imputables a aplicacion orzamentaria 04.A2.761A.770.0, proxecto 2022 00001, dos
orzamentos xerais da Comunidade Auténoma de Galicia para 2023. O orzamento dividese
en duas linas de actuacién subvencionables: tecnoloxias ambientais, cun orzamento de
1.125.000 €, e mellora da fachada turistica do litoral, cun orzamento de 950.000 €.

2. Estas axudas financiaranse con cargo aos fondos asignados ao Plan de recuperacion,
transformacion e resiliencia de Espana financiado pola Unién Europea-NextGenerationEU.

3. A intensidade da axuda para a lifia 1, tecnoloxias ambientais, sera ata un 90 % do
custo total subvencionable do proxecto. O importe maximo da axuda por proxecto sera de
60.000 €.

Aintensidade da axuda para a lifia 2, mellora da fachada turistica do litoral, sera ata un
80 % do custo total subvencionable do proxecto. O importe maximo da axuda por proxecto
sera de 55.000 €.

Quinto. Prazo de presentacion de solicitudes

O prazo de presentacion de solicitudes sera dun mes contado a partir do dia seguinte
ao da publicacion deste extracto no Diario Oficial de Galicia. Entenderase como ultimo dia
do prazo o correspondente ao mesmo ordinal do dia da publicacion.

Sexto. Prazo de xustificacion da subvencion
A entrega da documentacion xustificativa tera de prazo ata o 31 de outubro de 2023.

Santiago de Compostela, 15 de marzo de 2023

Maria Nava Castro Dominguez
Directora da Axencia de Turismo de Galicia

